
Mariolka glosno rozmiszlata, cé€Z to moze béc
za Zwiérz:

— Hmm, sztéré nodzi moé kén, ale 6n ni moé ro-
gow. Za to md je krowa, ale d6na ni mo jich sztéré,
le dwa. Moze to je jaczi kréjamny sztérérogdowi
zwiérz, jaczégd jO jesz jem nie widzata? Céz to
moze béc? A modze to nizéden zwiérz? W mélu
wiedno stojir Nigdze nie chodzy?

Wtim dzéwcza redostno krzikniato:

— Wiém, wiém, to c€ je ale prostd wézgdodkal
To stét! Stét mo sztéré nodzi, sztéré rodzi, ni-
gdze nie chddzy, bd sém nijak ni moze!

— Brawo, nie je to krowa, pies, kot, a nawetka
wol, to pd prowdze je zwéczajny stét — Jofk klep-
nat w rdce, otemk! szerok dwiérze a kléniajacé sa
w p6t rzekt: — Witém w naju kréjnie.

Jurk chwécyt Mariolka za raka:

— Poj sa, pok6za cé nasz dodém.

Jidacé stegna mijelé moété, na modro wéma-
lowéné chéczé.

— W néch pésznéch koétach mieszkémé mé —
chéczowé kroésniita — Jurk wépiat buszno piers.

— Czemuz one sg modré? — zapitata Mariol-
ka.

— Modrégd nie lubig muché. One si ny far-
wé boja. Jo si dzéwuja, ze wa lédze o tim za-
bélé. A muszisz wiedzec, ze przédé lat, modia
krosniokéw, wa téz na modro farwowelé dwiérze
a Oczennice.

— 0, j6 o tim nick nie wiedzata. Musza to tat-
kowi rzec.

— A tuwo je chécz, w jaczi mé, runicé, spisy-
womeé dzeje swiata — rzekl Jurk, czedé stanalé
przed wioldzim budinkd. — Tu sa ne wszétczé

ksadzi, o jaczich jem c€ opowiodoél.

Dokunczenié na str. 11

Mariolka wezdrzata do géré:

— Ale on je wésoczi.

— Muszi taczi béc, zebé wszétczé ksadzi zmie-
scéc. A muszisz wiedzec, ze mémé jich wicy jak
pidc méliénéw — pochwolit si Jurk.

— Jurku, nié pidc le szesc méliénéw dwasta
pidcdzesat trzé — odezwot sa krosnidk z diuga
broda, chtéren, nie wiedzacé skadkaz, nalézt sa
za nima.

— Witém — ukidénito si jemu dzéwcza. — Jo
jem...
— Mariolka — rzekl brodati a podniést pole do
goré. — J6 znaja miona wszétczich dzecy. J6 bé
rod z tobg wicy pogodot, ale musza ju jic. Moze
pozni.

Krosniok, jak flot sa zjawil, tak flot zdzinat.

— Chtéz to bél? — zapita Mariolka.

— Mj praprapraprastark z rodu Runicezich
— rzekt cécho Jurk. — Dobrzéstow Madri. On pa-
miitod jesz czasé, czedé na zemi z&1€ smoczi.

— Smoczi? J6 meéslala, ze one sa leno w boj-
kach.

— Nié — zasmiol sa Jurk. — One z&lé tedg,
czedé jesz nie bélo na zemi lédzy, a kroésnidta
mieszkalé w lasach.

— Co sd z nyma smokama stato? Czé pd prow-
dze z nima biotkowelé ricerze? — ne kréjamné
stworzenia baro zajinteresowalté Mariolka.

— Né céz, dlugd bé muszol opowiadac...
Nolepi bé to zrobit Dobrzéstow, ale. ..

— Tej chcemé jegd zawolac — zabédowala
Mariolka.

Dobrzéstéw zjawil sa nigle dzéwczatkd sfor-
towato wépowiedzec jegd miono.

— Checesz, dzecko, co wiedzec 6 smokach, jo?
— krosniok pomaklét sa po brodze.

— Skad wiész? — zadzéwowala si Mariolka.

Jurk zasmiét sa a wédolmaczit:

— Dobrzéstow wszétko czéje a wszétkd wié.
Rozmieje téz czétac méslé dzecy. A jaczé cekawé
historie opowiods, ho, ho.

— Dobrzéstawie, opowiédz mie o néch
smokach — dzéwczatko ztozélo proszaco racz-
czi.

— Dobrze, opowiém, ale pézni, czej przindze
na to czas. Noprzéd muszisz Mariolkd jesz co
zrobic — stoéri krosniok z6s kréjamno zdzinat.

—Jenku jo! J6 jem czésto zabél — Jurk chwécyt

sd za glowa. — Lécho, baro 1écho!

O czim zabél Jurk, a co bélo dali, dowiéta sda
w trzecym dzélu przigodow Mariolczi w béjkowi

kréjnie.

. Janusz Mamelsczi
[ ]

Témat: Jastré
na Kaszébach.

Céle zajacow:

— cwiczenié stéchanio i rozmienio kaszébsczich tekstéw;
porzadkowanié wédarzenidw, szukanié rozrzeszeniow;
— cwiczenié czétanid i zapamidtiwanio; gtosné i céché
czétanié, Uczenié wiérztczi na pamiac;

— cwiczenié kaszébsczi gbdczi; opowiddanié na spodlim
tekstu, odpowiodanié na pétania,

— cwiczenié pisanio; partdczenié dzéléw zdania,
uktédanié opisu, uktédanié zdaniéw, odpowiddanié na
pétania, taczenié wérazéw;

— poznowanié kaszébsczich zwékdw spartdczonéch

z Jastrama;

—bogacenié i rozwijanié stowizné zrzeszony z Jastrama;
— doskonalenié znajomoscé pozwow dnidw;

— zachdcywanié do zachowiwani6 kaszébsczich zwékow.

\ \
Pomoce:
— wiérzta Dégusé i wiérztka 0 dégowanim;
— kartczi z cwiczénkama dI6 dzecy.

Realizacjo:
Szkélny rozdéwo dzecdm kartczi z cwiczénkama i czeréje
jich wékonywanim.

1. Postéchojta wiérzté, pdzni przeczétdjta ja po céchu.
Potemu chatny czétajg wiérzta na gtos.

Dégusé, J. Mamelsczi

Ro6z w jastrowi poniedzotk
moli Zbiszk i drist Michoétk
szlé dzéwczata wédégowac,

wiele jajéw udégowac.

Noprzéd zaszlé do Jiwoné,
a tam dwiérze zasztékoné.
Ugodony bélé z Macka,

leno Mack jesz mocno chrapie.

Tej részélé do Gizelé.
Weric do chéczé bez sklep chcelé.

Ledwo wlezlé na podworzé,

ju ucékelé przed scérza.

Whnet sa udato z Agneska;
jida w jzba opocuszku,

ju sztepdeka odkriwaja,
Wej! W jastrowé wlezlé jaja.

Na kurnic jida do Anitezi,
w rikach jaléwcowé witczi,
a Anitka z wodg zdata,

bo ji Agnes wéklapata.

Tak w jastrowi poniedzdtk
moli Zbiszk i drist Michoétk
jida mokri. Jeden mréczi:

Jak tu zachowiwac zwéczi?

2. Spartdczta pasowno zdania z lewi i prawi stroné. Pozni je ponumrujta podtug zdarzeniow z wiérzté.

Po6zni szlé do Gizelég,

leno tam bélé dwiérze zasztékoné.

Mack jim dwiérzi nie otemkt

muszelé tcekac przed scérza.

Na kuncu z jatéwcowima wit-

kama w rakach szlé do Anitczi,

wlezlé do ni dodém i dpocuszki szlé do jizbé.

Bélé ugodény z Macka,

szlé wédégowac dzéwcezata.

Noprzoéd zaszlé do Jiwéné,

ko wtim oni wlezlé w kosz z jastrowima jajama.

Za dégowanié spodzéwelé sa

leno ta oblata jich wodg.

Ledwo wlezlé na podworzé,

bo na czas nie ddeckt i mocno chrapoét.

Jima sa wnet udato z Agneska,

dostac wiele jajow.

Moti Zbiszk i drist Michotk

wczas reno w jastrowi poniedzoétk

bo przez mébilka powiedza ji o tim Agneska.

Anitka wiedza, ze oni jida,

i narzékelé, ze nie je letko zachowiwac zwéczi.

Zbiszk i Michotk mokri

szlé nazdéd dodém

zebé ten jima otemkt dwiérze.

Wlezlé w jizba i ju chcelé

oddkréwac sztepdeka,

a do ji chéczé chcelé wlezc bez dwiérze w sklepie.

3. Tero sprobujta opowiedzec, co sa przétrafito Zbiszkowi
i Michotkowi. Jaczi zwék oni chcelé zachowac? Z jaczima
swidtama ten zwék sa partaczi?

4. Jastré to nOwoOzniészé chrzescéjansczé swiata.
Znankownik jastrowi 0zn6c¢z6 to, co sa partaczi z
Jastrama. Dopasujta i spartdczta stowa z prawi i lewi
stroné, a dowiéta s3, co moze béc jastrowé.

(jinaczi Rezurekcjo ) Jastrowo woda
(swidcond strawa) jastrowo piesnie
jastrowé jaja
(dowo zdrowié) jastrowo joda, strawa
(mal&jemé je) jastrowé Witrzni6

5. Zastandwta sa w karnach i sprébujta powiedzec, co bé
jesz muszelé zrobic Zbiszk i Michotk, zebé dégowanié sa
jima udato?

6. Dopasujta i dopiszta zwéczi do pasownéch swidtow
dégowanié, zajac, danka, jastrowé jaja, gwidzdor,
wiliowd wieczerza, jastrowi renik, koladé, Jastrowd
Witrznid, jastrowd joda

1) JaStrE: oo
2) GOAE: .o

Powiédzta, jaczé swigteczné zwéczi widzg sa wama
nébarzi.

Dokunczenié na str. IV

7. Dopasujta pozwé dniéw do znankownikéw:

knopi déguja dzéwczata — Jastrowi Poniedzotk
jidzemé do koscota z jastrowa joda — Widlgo — Piatk
Niedzela

Sobota

Pon Jez€s umart na krzizu — Widldzi
tego dnia béta ostatnd wieczerza — Wioldzi

czedés dzéwczata dégowaté kndpow — Jastrowi Strzoda

zaczind sa Wioldzi Post — Popiélcowd Czwortk
(Widlgonoc) Pon Jezés
zmartwéchwstot — Jastrowd Wtork

8. Napiszta, co przénidst Wama zajgc do gniézda abo do
koszika. Mozeta wézwéskac poddné stowa:
bomezi, kuszezi, tutkd z bomkama, szokolada,
bomboniérka, cékrowé jojka, szokoladowé jojka,
zajaca z cékru, zajaca z szokoladé, zabowka, ksazka,
ruchna, c€krowégo bardnka, baronka z szokoladé

9. Wébierzta pasowné odpowiedzé i gtosno przeczétojta:

1) Czé té kogos wédégowot/weédégowa w Jastrowi
Poniedzotk?

a. Nié, jo nikogo nie wédégowol/weédégowa.

b. Jo, j6 wédEégowot /wédégowa ... .

c. Nié, ale j6 poléwol/poléwa jinéch woda.

2) Czé chtos cebie wédégowot w Jastrowi Poniedzotk?
a. Nié, mie nicht nie wédégowot.

b. Jo, mie wédégowot /wédégowa ... .

c. Nié, ale jo bét polony/béta polond woda.

3) Czé té przéréchtowdt/przéréchtowa jaczis plac dlé
zajgca?

a. Jo, jO przéréchtowot/przéréchtowa dl6 zajaca
gnidzdo.

b. Jo, j6 przéréchtowot/przéréchtowa dl6 zajaca koszik.

c. Nié, j6 nic dl6 zajaca nie przéréchtowdt/
przéréchtowa.

4) Czé Té bét jidzony/béta jidzond do koscota z
jastrowg jodg?

a. Jo, j6 bét jidzony/béla jidzono do koscota z jastrowa
joda.

b. Nié, jo nie bét jidzony/béla jidzond z jastrowa joda
c. Nié, ale ... bét jidzony/béta jidzond z jastrowsq joda.

5) Czé Té chodzyt/chodza w Jastré do koscota?
a. Jo, jo bél/béta w koscel€ na Jastrowi Witrzni.

b. Jo, j6 bél/béta na nobozenstwie Widldzi NocE.
c. Jo, jo chodzyl/chodza do koscota calé Paschalné
Triduum.

d. Nig, jo nie chodzylt/chodza do koscota.

10. Napiszta, jak wézdrzi i co robi zajac. Mozeta
wézwéskac podoné stowa.
szari, moti, dtudzi, gasté, cepté, uszé, futerko, nosk,
poétezi, dczka, skdcze, biegd, chutko, boji sa, ndzczi,
fapczi, mieszko, w lese, na polach

11. Weébierzta i dopiszta pasowné dokUnczenia zdaniéw
ten mdze cali rok zdrow jak réba, tego tak zaro
dégowac nie oprzestong, tego ob lato médzi badg
mocno grézité

Chto na Jastré przed wschoda stunica uméje sa w zdroju,
w rzéce abo jezorze, ...

Chto nie badze w Jastré porzadno wédégowonys, ...

Chto nie do joj za dégowanié, ...

12. POmalujta jastrowé jaja, powiédzta, jaczich farwéw
wa do te Uzéta i co sd na nich pojawito. Jak pierwi lédze
farwilé jastrowé jojka?

13. Jezlé badzeta chodza dégowac, mozeta sa naliczéc
taczi wiérztczi:

ME tu przészIé na dégusé,
wama rzec téz 0 Christusu:
Widldzi Czwortk, Wioldzi Pigtk
mio6t Pon Jezés widldzi smutk.

Wibdldzi smutk, widldzé rené

za nas wszétczich chrzescéjanow.
Déjce, dojce, jak Bog koze,

ném po jaju i po porze.

(ze Stowarza Séchté)

Moje Alleluja

Leno spiewac glosno mogi- Allelujal

Céle uczbé:

— sztb6tcenié muzyczny wrazléwoté ucznidw;

— wdrézanié do odbiéranié muzyczi jakno
artisticznégo przekazu méslow;

— cwiczénczi w przektddanim tekstu;

— pojimanié muzyczi jakno uporzadkowonégo zbiéru
zwakéw;

— wéczuwanié ritmu i mozléwota oddanié go na
rozmajité sposobg;

— zapOznanié ze sposobad zapisywanid muzyczi,

znaczenié rozmajitéch sposobow zapisywanio.

Uczba:

1. Postéchdjta z zamkfima dczama leno melodii piesni
grény przez szkélnégo. O czim moze opowiadac?
Opiszta to, co czéjeta.

2. ZapoOznOjta sa z teksta piesni. Czétdjta na gtos,
kozdi po rézce- ttdmaczacé zard na polsczi.

3. Czé znajeta jiné piesnie ze stowa , Alleluja”?

Zandcta czile.

4. W polsczim i kaszébsczim jinaczi sa to stowo
wémowid. Wéttémaczta czemu.

5. Sprébujta zgddno z ritma wémowic tekst piesni za
szkdélnym. Tej wéklaszczéta go.

6. Co déwajg w ndtach kasownik i bemol? Jak
méslita, czemu autor uzit jich prawie w tim mélu?

7. Chcemé zandcéc piesnia ze szkdlnym. Powtérzomé
pora razy. MOmeé stard cor6z mni zazerac do stéw i
nétow.

8. Tej sej przé noétach nal6zémé kropczi. Podtug Waji
One urészniwajg czé spomalniwajg muzyka?

9. Spiéwomé na pamidc piesnid, cordz chutczi. Przé

refrenie wstojomeé i maszéréjeme.

Jadwiga Héwelt

Kaszébsczé Jastré downi i dzys

<
Uczen:

- rozmieje Uwdzno stéchac i wérazac swoja opinia na
témat czétdnégo tekstu;

- szukd w nim brékowny wiédzg;

- postugiwé sa jinyma tekstama dl6 wzbogacenio
jinformacjow;

- wézweéskiwo dostong wiédza w rozmajitéch cwiczénkach;
- uziwo przéndlezny stowizné;

- znaje jastrowé zwéczi na Kaszébach i dbd 0 jich
kultiwowanié, osobléwie téch downéch i zabétéch;

- mo6 poczécé swoji juwernoté.

Kunczi sd Wiéldzi Post, przed nama Wiéldzi Tidzén

i Jastré. Dzysé przébbczimé so o koscelnéch obrzqdkach,
domowéch zajdcach i kaszébsczich zwékach Widldzégo
Tidzénia i Jastrow.

1. Dobierzta sa w trzé karna. Na spodlim tego, co ju wiéta
i tekstu Sztefana Fikusa ,Przédé béto jinaczi” (w: S. Fikus
,Jak to przodé biwato”):

| karno wémieni koscelné obrzadczi w Widldzim Tidzéniu
i Obczas Jastrow,

Il karno — domocé zajaca w tim czasu,

Il karno — kaszébsczé zwéczi Widldzégo Tidzénia i Jastréw.
Dofulujta tabele na kérce roboté nr 1.

Korta roboté nr 1

1. Koscelné obrzadczi:
2. Domocé zajaca:
3. Jastrowé zwéczi:

a) Wioldzi Tidzén

Wibldzi Czwibrtk Wibldzi Pigtk Wiblgd Sobota

b) Jastré

Jastrowd Niedzela Jastrowi Poniedzotk

Wiele kaszébsczich utworcow, taczich jak: Sztefan Fikus,
Augustin Klémds Hérsz, Jizydor Gulgowsczi, Jan Perszon,
Eugeniusz Préczkowsczi, pisafo U tim, jak Kaszébi przédé
przeziwelé post, Wiéldzi Tidzén i Jastré.

2. Powiédzta, czé terd je tak samo jak czedés? Czim s3 jinaczi
ten czas? Dofulujta w karnach korta roboté nr 2.

Korta roboté nr 2

Wibldzi Tidzén (dzysd) Jastré (dzyso)

3. Sprébujta 0dpowiedzec na pétania:
— Czé& sa to zmiané na lepszé?

— Cz@€ cztowiek, ostawiwszé downé zwéczi, staje sa barzi
cztowieka, cz&é moze cos beznazdtno tracy?

— Jaczé Jastré Cé& sa barzi widza, downé cz€ dzysésze,

i czemu?

— Co je dl6 Ce n6wozniész¢ dbezas Jastrow?

— Co Té bé chcdt zmienic w sposobie 0bchddanid téch
swiatow u Ce doma?

Mészla, ze wort je pamiétac stowa A. K. Hérsza: ,,Pokqd
stojg nasze chéczé, potgd zéjg kaszébsczé zwéczi”
i dobrze bé béfo, zebé Wa te kaszébsczé zwéczi chca dali
kultiwowac.

Jerzy Stachursczi — teréczasny kaszébsczi poéta,
kompozytor - w wéjimkl poématu scenicznégo ,Jastré”
pisét:

Stunce je na niebie,
Wolé gtosno zwon,
Jidzemé do Cebie

Od kaszébsczich stron.

Na to Twoje Zmartwéchwstanié

Tero6 badze zaspiéwanié

Alleluja, Alleluja.
Na to Twoje Zmarwtéchwstanié
Badze Bogu dzdkowanié
Alleluja, Alleluja.

Jidze redosc mosta,

Uzdrza biohi kwiat,
Terd kanc z posta
Niech wié 0 tim cali swiat.

Alleluja, Alleluja — dzecé i niewiastg,

Dzys6 0 porénku zaczalé sa Jastré.

Jesz wezora zur jo widzot jak jachot po mosce,
A terd jinszé smaczczi na stot przénioslé.
Alleluja, Alleluja — jak kurzawa l€chi kndpi
Niech so kam w sercach waszich roztajoé lepi.
Bidjta do wsé dzéwczita rozgama bic,



B0 nie mdg mialé gb rok zdrowia nic.
Alleluja, Alleluja — dzyso stot sa cud,
O chtérnym tak spiéwo i godd co roku lud.

4. Przeczétbjta uwozno tekst i powiédzta:

— Jacz¢é odczéca przéchodzg wom na mésla po
przeczétanim tego wéjimka?

— Zapiszta stowa, chtérne partacza sa z Jastrama?

— Jaczi stot sa cud, 0 chtérnym je gddka w przedostatny
sztrofie?

— Co 0zndczaja stowa: Alleluja, Alleluja?

— O jaczich jastrowéch zwékach je gddka w teksce?
»Alleluja, Alleluja — jak
kurzawa 1€chi knopi

— Jak rozmiejeta stowa:

Niech so kam w sercach
waszich roztajo lepi.”

Opowiédzta o tim.

Sorozé klaoe o@dlmm ozkdle

5. Przeczétojta tero tekst z pustima placama, a tedé dopiszta
feléjagcé weérazé. Potemu posobicg przeczétdjta wszétczé
wersé.

(szkolny daje tu tekst J. Stachursczégo, ale z lukama
w placach, chtérne wézi sa zapisoné pogrébiona

1 podsztréchnidta czconka)

6. Co mozeta powiedzec 0 téch wérazach? Czé wa mia jiwer
z jich napisanim? Jezlé j6, to przéboczta so wskozé pisénkl
kaszébsczich samozwakow.

7. Domdco robota.
Obczas Jastrow w koscele spiéwdé sa rozmajité piesnie.
Przettumaczta na kaszébsczi jazék dwie sztrofczi piesnie

,Wesoty nam dzien dzi$ nastat”. Na postdpny uczbie
badzemé ja spiéwelé.

Hana Makurot
Okolnik

Okolnik — to part zdanid, jaczi je okreslenim czasnika.
Wskdzéje on na jeleznoscé, w jaczich dokonywo sa
aktiwnosc. Ozndczd mol, czas, sposob, cél, przéczéni
aktiwnoscé. Odpowiodd m.in. na ndslédné pétania: jak?,
gdze?, czedé?, zaczim?, dlocze?, w jaczim célu?, nimo co?,
z jaczim skutka? .

W funkcji okolnika mogg wéstgpiwac rozmajité parté moweé:
— przéczasnik (Stunce przégrzéwato bélno.)

— przéczasnikow¢ zamiono (Czedés on wiele pisol.)

— przéczasnikowi terdczasny mionoczasnik (Jidze,
spiewajqcé.)

— przémionow¢ rzeczenié (Jidze do gospodeé.)

— jistnik (Wéjachot nocg.)

Weapartniwd sa noslédné orté okolnikow:

Okolnik mélu — 6znoczd mdl aktiwnoscé i 0dpowiddé na
pétania: gdze?, skqd?, dokqd?, kqdka?; zdania z okolnika
molu: Wészedl za dwiérze. Wanozit lasa. Tam bélé

drzéwiata. Bél dalek od chéczé.

Okolnik czasu — 0zndczo czas dérowanid aktiwnoscé i
0dpowiodo na pétania: czedé?, jak diugo?, odkqd?, dokqd?,

zdania z okolnika czasu: Psé w nocé ujédaté. Dzyso nie

mdzemé spiewac. Stunce reno wstafo.

Okolnik célu — 6znodczod cél aktiwnoscé i 0dpowidodo na
pétania: w jaczim célu?, zaczim?; zdanié z okolnika célu:
On jidze do krémii za chlebd.

Okolnik przéczéné — 0znoczod przéczéni aktiwnoscé

i 0dpowiodo na pétania: dldcze?, z jaczi przéczéné?; zdanié z

okolnika przéczéné: Z przéczéné cemnoscé zgubit sa w lese.

Okolnik spasobu — 0zndczd sposob wékonanid aktiwnoscé
1 0dpowiddo na pétania: jak?, w jaczi sposob?; zdania

z 0kolnika sposobu: Nékot dzyrsko. Tero to té wézdrzisz jak
czlowiek. Godelé szeptd.

Okolnik przézwolenid

— Okreslo, jaczé jeleznoscé moglé przeszkodzéc w
wékonanim aktiwnoscé, 1 0dpowiddo na pétania: nimo co?,
na przék komu, czemu?; zdanié z okolnika przézwolenio:
Nimo doczi weyg szedl.

Okolnik zastrzedzi — 0zndczd zastrzegd, jakd je muszebnd
dl6 dokonanid sa jaczis aktiwnoscé, i 0dpowiodo na
pétania: pod jakq zastrzegq?, w jaczim przétrofku?; zdanié

z 0kolnika zastrzedzi: W przétrofku choroscé nie pudd do

szkoté.

Obrzads 4, zweczi

Jastrowé zwéczi 1 kasz€bsczé tradicje

Wszétcé zdaja na zymk. Czej nie nadch6dé na
czas, tej z utesknienim god wézéraja, a pOécé pisza
wiérzté, hewo taczé jak KwisruszkHenrika Héwelta:
Kwibtuszku, céz tobie je, ze roscesz pomalinku.
Meéslisz t€, moze, jak jo, O tim spéznionym zymku.
Czemuisd, kwidtkijiscysz? Zéjesztak zamktiwsobie.
Czemu gtéwki spuscywosz, czé cebie gréze robok?
Dozdze le, kwidtku, do lata, czej sturice lepi przé-
grzeje. Tej sténiesz s widldzim kwiati i sd wiesoto
usmiejesz.

Zymk to nowé z&cé, sél€, redota, zmiané. Je nét
g0 przéwitac widldzim sprzatanim. Dwa tidzé-
nie przed Jastrama miodi szI€ w las pd wietewczi
brzézczi i witczi. Z pierszich robito si miotté do
gruritownégd sprzatanio. Drédzé mialé spetniwac
wozniésza rold — poswidconé w Palmowa Niedzela,
nalézalé swéj plac za swidconyma dbrazama.

W pierszi dzén Jastréow nélezato wczas reno
wstac i jic si dbmeéc do strédzi. Ob droga nicht do
nikogo nie goédot i sd nie dbzérdt. Po taczim kapa-

nim zdrowié miato stuzéc przez catli rok.

Nadﬁﬂubm‘mmmxrlt(%)

dodéwk do ,,Pomeranii”

‘W drédzé swidto knopi prowadzélé miedwiédza
i zbiérelé daré, chtérne bété pospodlim do pospdl-
ny rozegracji. Nobarzi réwnak w ten dzén ceszité
obchédoéné do dzys dégusé. Zebé bélé kaszébsczé,
noélezalo dégowac wietewkama — czasd brzozo-
wing, a czasi jaléwci. Tegd dnia dégowelé knopi,
noéchitni mtodé dzewusé, chtérne nie ucékaté, bo
to miato dac powodzenié u kawaleréw.

We wtérk po swidtach (czedés trzecé swiito)
moglé dégowac dzéwczata. Wszétcé dégownicé
spiéwelé przé tim ,Dégus, dégus pd dwa jaja. Nie
chci chleba leno jaja”.

Po zémowim ddpoczinkt részelé téz do roboté
wréjorze. Jich zadanim béto particzéc miodéch.
Za to dostdébwelé od starszich skérzané boté abo
jiny doérénk. Moglé zaczac swoja robota dopié-
r6 w drédzé swidto. Czej kawaler sd nie widzél,
podowato mu si czdrna zupa (czarwini), tedé béto
noét székac brutczi dze jindze. Nen zwék je baro
snoézo opisény w dokodzu ks. B. Séchté ,,Wréjorze

jida”.




